
1990-ական թթ. սկզբին Խորհրդային Միության փլուզումից ի վեր լեսբի, գեյ,
բիսեքսուալ, տրանսգենդեր կամ ինտերսեքս (ԼԳԲՏԻ) անձանց 
իրավունքները Արևելյան Եվրոպայում և Կենտրոնական Ասիայում 
վերածվել են մարդու իրավունքների ամենավիճահարույց հարցերից մեկը: 
Թեպետ տարածաշրջանում  ԼԳԲՏԻ հանրային իրավապաշտպան խմբերի 
ձևավորումը ԼԳԲՏԻ անձանց համար բերեց որոշակի տեսանելիության, դա 
հանգեցրեց մեծամասնության կողմից բուռն բացասական արձագանքի: 
Ռուսաստանում «ԼԳԲՏԻ-ի քարոզչություն մասին օրենքների» ներդրումը և 
Չեչնիայում գեյ տղամարդկանց թիրախավորումն ու անհետացումները այս
բացասական արձագանքի ընդամենը երկու օրինակներն են:  Մինչ ԼԳԲՏԻ 
անձանց բարդ իրավիճակի գլոբալ լուսաբանումն այս տարածաշրջանում 
կենտրոնացած էր Ռուսաստանի վրա, Արևելյան Եվրոպայի և 
Կենտրոնական Ասիայի մյուս երկրներում ԼԳԲՏԻ անձանց իրավիճակը և 
ԼԳԲՏԻ իրավունքների համար ակտիվիզմը ընդհանուր առմամբ ավելի քիչ 
ուշադրության է արժանացել միջազգային հանրության կողմից: 

Amnesty International-ը որոշել է ուսումնասիրել Արևելյան Եվրոպայում և 
Կենտրոնական Ասիայում Ռուսաստանից դուրս ԼԳԲՏԻ շարժումների 
իրավիճակը, մասնավորապես՝ այն երկրներում, որոնք միացել են 
Ռուսաստանի գլխավորած Եվրասիական տնտեսական 
միությանը`Հայաստանում, Բելառուսում, Ղազախստանում և 
Ղրղզստանում: Այնտեղ Amnesty International- ը հայտնաբերել է հոմոֆոբ և 
տրանսֆոբ հռետորաբանության և գործողությունների ներհոսք 
Ռուսաստանից, ինչը ավելի է խորացրել գոյություն ունեցող հոմոֆոբ և 
տրանսֆոբ վերաբերմունքը: Այս ամենի հետևանքներից մեկն այն է, որ 
ԼԳԲՏԻ հարցերով իրավապաշտպաններն ու ակտիվիստները սկսել են  
«ավելի քիչ հավասար» զգալ տեղի իրավապաշտպան 
կազմակերպությունների շրջանակներում, որտեղ գերակշռում են 
«հիմնական իրավունքների» պաշտպանները, ովքեր առաջնայնորեն չեն 
աշխատում ԼԳԲՏԻ իրավունքների հետ:



Այս հաշվետվությունը հիմնված է տեսական հետազոտությունների և այս 
չորս երկրներ կատարած առաքելությունների վրա, որտեղ Amnesty 
International-ը անցկացրել է ԼԳԲՏԻ հարցերով ակտիվիստների,  
իրավապաշտպանների և համայնքի անդամների մասնակցությամբ 
աշխատաժողովներ, ինչպես նաև քննարկումներ իրականացրել 
«հիմնական իրավունքների» պաշտպանների և միջազգային շահագրգիռ 
կողմերի հետ:

Մարդու իրավունքների միջազգային իրավունքն արգելում է 
խտրականությունը, օրենքով կամ գործնականում որևէ անձի  նկատմամբ 
տարբերվող վերաբերմունքը, որը խոչընդոտում կամ խաթարում է նրանց 
իրավունքները՝ սեռական կողմնորոշման կամ գենդերային ինքնության 
առանձնահատկություններից ելնելով: Նույն կերպ, միջազգային 
չափանիշները տարբերություն չեն դնում ԼԳԲՏԻ հարցերով 
իրավապաշտպանների և «հիմնական իրավունքների» պաշտպանների 
միջև՝ պարտավորեցնելով պետական իշխանություններին պաշտպանել 
երկուսին էլ:
Իրականությունն Արևելյան Եվրոպայում և Կենտրոնական Ասիայում այլ է: 
ԼԳԲՏԻ հարցերով իրավապաշտպանները և ակտիվիստներն 
առճակատվում են այնպիսի մարտահրավերների, որոնց հետ «հիմնական 
իրավունքների» պաշտպաններն իրենց գործունեության ընթացքում կարող
են և չբախվել: Սոցիալական և քաղաքական հոմոֆոբիան և 
տրանսֆոբիան նպաստում են ԼԳԲՏԻ հարցերով իրավապաշտպանների և 
ակտիվիստների հրեշացմանը (դեմոնիզացիային): Քաղաքական 
գործիչներն ու լրատվամիջոցները հաճախ ներգրավվում են հոմոֆոբ կամ 
տրանսֆոբ ատելության քարոզչության մեջ, ինչը հանդիսանում է 
խտրականության, թշնամանքի կամ բռնության հրահրում: 
Ռուսաստանը,որը փորձում է ավելի մեծ քաղաքական ազդեցություն գործել
տարածաշրջանում, փորձ է անում ձևավորել սոցիալական արժեքներ և 
օրենքներ իր հարևանների շրջանում:  Սա ներառում է  «ԼԳԲՏԻ 
քարոզչություն» օրենքների խրախուսում և  երևակայական «եվրասիական
արժեքների» խթանում, որոնք ներկայացվում են որպես «եվրոպական 
արժեքներին» հակադիր, այդ թվում` ԼԳԲՏԻ իրավունքների նկատմամբ 
իրենց թշնամանքով: Սա հանգեցնում է ԼԳԲՏԻ իիրավունքների 
քաղաքականացման և ապամարդկայնացման, քանի որ դրանք հաճախ 
քննարկվում են Եվրասիայում արտաքին քաղաքականության 
նկատառումների ենթատեքստում՝ պրոարևմտյանն ընդդեմ 
պրոռուսականի:

Այս ստատուս քվոն նպաստում է և ամրապնդվում է այն  հանգամանքով, 
որ Հայաստանի, Բելառուսի, Ղազախստանի և Ղրղզստանի պետական 
իշխանությունները չեն կամենում պաշտպանել ԼԳԲՏԻ հարցերով 
իրավապաշտպաններին և ակտիվիստներին. ոստիկանությանը հաճախ չի
հաջողվում  կանխարգելել և հետաքննել ԼԳԲՏԻ հարցերով 
իրավապաշտպանների, ակտիվիստների և համայնքի անդամների 
նկատմամբ հոմոֆոբ և տրանսֆոբ ատելության հիմքով հանցանքները:

Կարևոր է նշել այն հանգամանքը, որ Արևելյան Եվրոպայի և 
Կենտրոնական Ասիայի քաղաքացիական հասարակության բազմաթիվ 



ներկայացուցիչներ, ներառյալ ՝ մի շարք կայացած  ՀԿ-ներ և ականավոր 
մարդու իրավունքների պաշտպաններ,  ցանկություն չեն ցուցաբերում 
ԼԳԲՏԻ հարցերով իրավապաշտպաններին և ակտիվիստների հանրային  
աջակցություն ցուցաբերելու հարցում: Նրանցից ոմանք անգամ 
բացահայտ հոմոֆոբ են: Սա հուսաթափ է անում ԼԳԲՏԻ հարցերով 
իրավապաշտպաններին և առանձնացնում նրանց,  որպես «հիմնական 
իրավունքների» պաշտպաններից տարբեր: Քանի որ ԼԳԲՏԻ հարցերով 
իրավապաշտպանները և ակտիվիստներն իրենց երկրներում շատ 
դաշնակիցներ չունեն, նրանք աջակցություն են ստանում միջազգային 
դոնոր կազմակերպություններից և դեսպանություններից: Սա մեկ անգամ 
փոխկապակցվում է այն մեկնաբանություններին, որ  ԼԳԲՏԻ 
իրավունքներն արտաքին ներմուծություն են` ուղղված Հայաստանի, 
Բելառուսի, Ղազախստանի և Ղրղզստանի մշակույթի և ազգային 
արժեքների քայքամանը : Մարդու իրավունքների միջազգային 
ստանդարտները և մեխանիզմները, «Արևմտյան» մայրաքաղաքների 
քաղաքական ճնշումների հետ մեկտեղ, հաճախ ԼԳԲՏԻ հարցերով 
իրավապաշտպանների և ակտիվիստների  համար միակ ուղին են  
հանդիսանում համապատասխան ազգային կառավարություններին իրենց
մտահոգությունները բարձրաձայնելու և  իրենց նպատակներին հասնելու 
նպատակով որոշակի շոշափելի առաջընթացին ձեռքբերելու համար:

Այս արտաքին մարտահրավերներից բացի ԼԳԲՏԻ շարժումները Արևելյան 
Եվրոպայում և Կենտրոնական Ասիայում  դեմ են առնում իրենց 
աշխատանքը խոչընդոտող ներքին թուլությունների: Դրանց թվում են 
ներքին հոմոֆոբիան և տրանսֆոբիան, համայնքի ներսում ԼԳԲՏԻ 
իրավունքների վերաբերյալ  իրազեկվածության բացակայությունը և  
ակտիվիստների  «գերհոգնածությունը»: Վերջինը, հաշվի առնելով 
թշնամական միջավայրը, հաճախ ծանր է և  երկարատև՝ հենց 
ակտիվիստների, ինչպես նաև այս տարածաշրջանում ԼԳԲՏԻ 
իրավունքների շարժումների երկարաժամկետ կայունության համար 
համար բացասական հետևանքներով:

Այս մարտահրավերները թուլացնում են ԼԳԲՏԻ իրավունքների շահերի 
պաշտպանության տարածումը և  ազդեցությունը և սպառնում  ԼԳԲՏԻ 
անձանց իրավունքների իրագործման համար տարվող աշխատանքների 
կայունությանը: Հայաստանում, Բելառուսում, Ղազախստանում և 
Ղրղզստանում մարդու իրավունքների ոլորտում բոլոր շահագրգիռ կողմերը
պետք է անմիջապես արձագանքեն այս մարտահրավերներին:

Հայաստանի, Բելառուսի, Ղազախստանի և Ղրղզստանի պետական 
իշխանությունները պետք է ապահովեն  ԼԳԲՏԻ հարցերով 
իրավապաշտպանների՝ մարդու իրավունքների ոլորտում գործունեության 
իրականացման հնարավորությունը անվտանգ եղանակով և  առանց 
սեռական կողմնորոշման և գենդերային ինքնության հիմքով 
խտրականության: Ազգային կառավարությունները պետք է ընդունեն 
հոմոֆոբիայի և տրանսֆոբիայի դեմ օրենսդրական միջոցներ, այդ թվում՝ 
խտրականության վերաբերյալ համապարփակ օրենսդրությունը, որը 
բացահայտորեն ներառում է սեռական կողմնորոշման և գենդերային 
ինքնության հիմքերը, օրենքներ, որոնք հստակ ներառում են սեռական 



կողմնորոշման և գենդերային ինքնության հիմքերով բոլոր կողմնակալ 
հանցագործությունները, և օրենսդրությունը, որը բացահայտորեն 
արգելում է սեռական կողմնորոշման և գենդերային ինքնության հիմքերով 
ատելության քարոզչությունը, ինչը հանդիսանում է խտրականության, 
թշնամանքի կամ բռնության հրահրում: Պետական պաշտոնյաները պետք 
է հրապարակայնորեն դատապարտեն հոմոֆոբիան և տրանսֆոբիան:
Տեղի իրավապաշտպան ՀԿ-ները պետք է աշխատեն ԼԳՊՏԻ հարցերով 
իրավապաշտպան կազմակերպությունների հետ՝ համախմբվելով մարդու 
իրավունքների համընդհանուր լինելու սկզբունքով, խթանելու 
հանդուրժողականությունը և բոլոր տեսակի, ներառյալ՝ սեռական 
կողմնորոշման և գենդերային ինքնության հիմքերով խտրականության դեմ
պայքարը: Նրանք պետք է հավաքական կերպով դիմակայեն ԼԳԲՏԻ 
հարցերով իրավապաշտպաններիn և մարդու իրավունքների 
ակտիվիստներին ահաբեկելու և մարգինալացնելու՝ պետական և ոչ 
պետական խմբերի ջանքերին` հրապարակայնորեն արտահայտելով 
համերաշխություն և աջակցություն:

Միջազգային դերակատարները պետք է ազգային կառավարություններին 
ստիպեն ընդունել հոմոֆոբիայի և տրանսֆոբիայի դեմ, ներառյալ՝ 
խտրականության դեմ համընդգրկուն  օրենսդրություն: Նրանք պետք է 
սերտորեն աշխատեն ԼԳԲՏԻ հարցերով իրավապաշտպանների և 
կազմակերպությունների հետ՝ նրանց ներգրավելով մարդու իրավունքների 
վերաբերյալ խորհրդատվություններին և այլ միջոցառումներին:

ԱՌԱՋԱՐԿՈՒԹՅՈՒՆՆԵՐ

ԱԶԳԱՅԻՆ ԿԱՌԱՎԱՐՈՒԹՅՈՒՆՆԵՐԻՆ.

• Ապահովել անհատների, այդ թվում՝ ԼԳԲՏԻ հարցերով 
իրավապաշտպանների՝ կարծիքի արտահայտման, միավորման և խաղաղ 
հավաքների ազատությունները անվտանգ եղանակով առանց սեռական 
կողմնորոշման և գենդերային ինքնության հիմքերի:  
•  Ընդունել խտրականության դեմ պայքարի համապարփակ 
օրենսդրություն, որը բացահայտորեն պաշտպանում է սեռական 
կողմնորոշման և գենդերային ինքնության հիմքերով խտրականությունից 
աշխատավայրում և կրթության  ընթացքում, ինչպես նաև ապրանքներից 
և ծառայություններից օգտվելու դեպքում
• Ընդունել օրենքներ, որոնք բացահայտորեն  անդրադառնում են 
սեռական կողմնորոշման և գենդերային ինքնության հիմքերով բոլոր 
կողմնակալ մոտեցումներով հրահրված հանցագործություններին
• Ներկայացնել օրենսդրությունը, որը բացահայտորեն արգելում է 
սեռական կողմնորոշման և գենդերային ինքնության հիմքերով 
ատելության քարոզչությունը, ինչը հանդիսանում է խտրականության, 
թշնամանքի կամ բռնության  բորբոքում: Այս օրենսդրությունը պետք է 
ճշգրիտ ձևակերպում ունենա և կիրառելի լինի՝ համապատասխանելով 
անհրաժեշտության և համաչափության պահանջներին
• Ապահովել հանրային քաղաքականության ավելի ընդարձակ 
միջոցառումներ` ուղղված հոմոֆոբիայի և տրանսֆոբիայի արմատային 



պատճառների հաղթահարմանը, այդ թվում` խթանելով բազմազանության 
և բազմակարծության վերաբերյալ կրթությունը և ԼԳԲՏԻ հարցերով 
իրավապաշտպաններին  և ակտիվիստներին խրախուսելով իրագործել 
իրենց ազատ արտահայտվելու իրավունքը 
• Հրապարակայնորեն դատապարտել խտրականության, թշնամանքի 
կամ բռնության  հոմոֆոբ և տրանսֆոբ հրահրումները 
• Հետաքննել փաստացի կամ ընկալվող սեռական կողմնորոշման կամ 
գենդերային ինքնության հիմքերով անհատների նկատմամբ կատարված և
հայտնած բոլոր ծանր հանցագործությունները 

ՏԵՂԻ ՄԱՐԴՈՒ ԻՐԱՎՈՒՆՔՆԵՐԻ ՀԱՐՑԵՐՈՎ ՀԿ-ՆԵՐԻՆ. 

• Խթանել բոլոր անձանց, ներառյալ՝ ԼԳԲՏԻ անձանց մարդու 
իրավունքները
• Աշխատել ԼԳՊՏԻ հարցերով իրավապաշտպան 
կազմակերպությունների հետ՝ համախմբվելով մարդու իրավունքների 
համընդհանուր լինելու սկզբունքով, խթանելու հանդուրժողականությունը 
և բոլոր տեսակի, ներառյալ՝ սեռական կողմնորոշման և գենդերային 
ինքնության հիմքերով խտրականության դեմ պայքարը: 
• Նախաձեռնել ԼԳԲՏԻ անձանց վերաբերյալ բացասական 
կարծրատիպերի դեմ պայքարին և համընդհանուր մարդու իրավունքների 
պաշտպանությանը նպաստող հասարակական տեղեկատվության և 
կրթական քարոզարշավներ 
• Իրականացնել ԼԳԲՏԻ անձանց նկատմամբ բռնության և 
խտրականության միջադեպերի մշտադիտարկում 
• Հավաքական կերպով դիմակայել ԼԳԲՏԻ հարցերով 
իրավապաշտպանների և մարդու իրավունքների ակտիվիստներին 
ահաբեկելու և մարգինալացնելու՝ պետական և ոչ պետական խմբերի 
ջանքերին` հրապարակայնորեն արտահայտելով համերաշխություն և 
աջակցություն, երբ տեղի են ունենում հարձակումներ: 

ՄԻՋԱԶԳԱՅԻՆ ԴԵՐԱԿԱՏԱՐՆԵՐԻՆ.

• Ստիպել ազգային կառավարություններին ընդունելու խտրականության
և ատելության դեմ համընդգրկուն  օրենսդրություն, և օրենքներ, որոնք 
արգելում են սեռական կողմնորոշման և գենդերային ինքնության 
հիմքերով ատելության խրախուսումը, ինչը հանդիսանում է 
խտրականության, թշնամանքի, կամ բռնության հրահրում
• ԼԳԲՏԻ հարցերով կազմակերպությունների և ակտիվիստների հետ 
համատեղ աշխատելով մշակել քաղաքականություն՝ արձագանքելու 
տարբեր հիմքերով, ներառյալ՝ սեռական կողմնորոշման և գենդերային 
ինքնության հիման վրա, խտրականության, թշնամանքի, կամ բռնության 
հրահրման և ատելության հանցանքներին 
• Ակտիվորեն ներգրավել ԼԳԲՏԻ հարցերով իրավապաշտպաններին 
մարդու իրավունքների հիմնահարցերի վերաբերյալ 
խորհրդատվություններին և այլ միջոցառումներին
• Իրականացնել հանդիպումների իշխանությունների հետ մարդու 
իրավունքների շուրջ, և “հիմնական իրավունքների” պաշտպանների հետ՝ 



սեռական կողմնորոշման և գենդերային ինքնության հիմքերով 
խախտումների վերաբերյալ


